
 

 

 

 

COMUNICÂT STAMPE 

 

DOPOMISDÌ DI STUDIS 
 

LA RIDUZION DE VULNERABILITÂT SISMICHE DAL 

PATRIMONI ARCHITETONIC: 

DAI STUDIS AL PROGJET 
 

VINARS AI 28 DI NOVEMBAR DAL 2025 

PALAÇ CLABASSI 

Udin - vie Zanon, 22 

 

Des 15:30 aes 18:30 

 

 

 

 

 

 

 

 

 

La Sorintendence Archeologjie, bielis arts e paisaç pal Friûl-Vignesie Julie e organize 

un dopomisdì di studis, che si fasarà te sede di Udin (Vie Zanon, 22) des 15:30 aes 

18:30 di vinars ai 28 di Novembar dal 2025. 

 

Tal incuintri si fevelarà di riduzion de vulnerabilitât sismiche dal patrimoni storic 

architetonic, une tematiche che e rapresente un dai obietîfs prioritaris dai intervents 

finanziâts intai ultins agns dal Ministeri de culture, metût in vore tal teritori in graciis 

de ativitât dai istitûts periferics. 



Te cunvigne si presentarà la ativitât di coordenament e di gjestion direte che la 

Sorintendence ABAP F-VJ e à realizât in cualchi câs di studi in cors di progjetazion 

par inviâ une riflession su la impostazion metodologjiche di doprâ, tacant des ativitâts 

propedeutichis che a coventin par rivâ a otignî une cognossince adate de fabriche, des 

sôs trasformazions e dal so compuartament, par po definî consolidaments specifics che 

a puedin sigurâ il massim de eficience cul minim nivel di invasivitât. 

Cun di plui, tal dopomisdì di studis si mostraran i risultâts des verifichis su lis struturis 

e si descrivaran i intervents di riduzion des vulnerabilitâts realizâts tal Domo di Sante 

Marie Assunte e te Glesie di S. Martin a Cividât. 

 

   

 

PROGRAM 

15:30 – 18:30 

 

Salûts istituzionâi 

 

Roberta Cuttini | Funzionari Architet - Sorintendence ABAP FVG 

Lis campagnis di ricercje, rilêfs e indagjins propedeutichis al progjet di riduzion de vulnerabilitât 

sismiche dal patrimoni architetonic. Note metodologjiche e câs di studi: Domo di Sante Marie Assunte e 

Glesie di San Martin a Cividât 

 

Giorgia Musina | Funzionari Archeolic - Sorintendence ABAP FVG  

Dario Gaddi | Archeotest s.r.l. 

La leture archeologjiche dai dâts: Domo di Sante Marie Assunte e Glesie di S. Martin a Cividât 

 

Alberto Moretti | Inzegnîr 

Laura Cagni | MemoTesting s.r.l. 

Domo di Sante Marie Assunte a Cividât: aprofondiment sul percors di cognossince dal edifici e su la 

vulnerabilitât sismiche des struturis 

 

Andrea Giannantoni | Giannantoni Ingegneria 

La sigurece sismiche pai organisims struturâi complès in muradure storiche: gnovis metodologjiis di 

diagnosi e prassi operative par intervents minims e eficaçs.  

Il câs di studi de Glesie di S. Martin a Cividât 

 

Conclusions 

 

Ae fin des conferencis si fasarà un ghiringhel 

Ingrès fin che a son puescj disponibii | Capacitât massime: 70 personis 

 

 

Ai architets che a parteciparan a dut l’event a saran atribuîts 3 CFP credits formatîfs 



Iscrizion obligatorie tal portâl dai servizis cnappc 

 

 

Par informazions:  

sabap-fvg@cultura.gov.it   

Tel: 0432 504559 / 0432 511056 

 

 

 

Triest/Udin, 20/11/25 

Ufici Comunicazion e Promozion de Sorintendence Archeologjie, bielis arts e paisaç pal Friûl-Vignesie Julie 

sabap-fvg.comunicazionepromozione@cultura.gov.it  

+39 040 4527527 | +39 3404805097 

https://sabapfvg.cultura.gov.it/  

http://www.facebook.com/SABAP.FVG  

